
KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 14


It-Tlieta, 30 ta’ Jannar, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fl-4:34 p.m.

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi), l-Onor. Robert Abela, l-Onor. Kristy Debono, l-Onor. Claudio Grech, l-Onor. Alex Muscat (sostitut tal-Onor. Clayton Bartolo); u l-Onor. Stefan Zrinzo Azzopardi (sostitut tal-Onor. Silvio Schembri) kienu preżenti.

TALBA

L-Iskrivana qalet it-talba.

MINUTI

Il-Minuti ta’ Laqgħa Nru. 13 li saret fit-18 ta’ Jannar 2018, ġew konfermati.

MATTERS ARISING

L-Onor. Claudio Grech talab li tingħata update dwar l-informazzjoni li hu kien talab mingħand is-Sur Carlo Mifsud, Kap Eżekuttiv tal-Awtorità tal-Artijiet.

L-iSkrivana tal-Kumitat qalet li kienet reġgħet bagħtet tfakkar lis-Sur Mifsud b’dak li kien ġie mitlub minnu u anke bagħtitlu kopja tat-traskrizzjoni tal-laqgħa, però baqgħet mingħajr risposta.

Iċ-Chairman qal li din kienet it-tielet laqgħa li fiha kienet qed tintalab din l-informazzjoni u nkariga lill-Iskrivana tal-Kumitat sabiex terġa’ titlob li tingħata din l-informazzjoni.

DISKUSSJONI DWAR IT-TALBA LI SARET MILL-MEMBRI TAL-OPPOŻIZZJONI GĦAL INVESTIGAZZJONI DWAR IS-SITWAZZJONI TAL-INGAĠĠ TA’ ĦADDIEMA FIL-WASTESERV MATUL IL-PERJODU JANNAR 2016 U ĠUNJU 2017 (Dok. 19)

Fil-bidu tad-diskussjoni l-Onor. Robert Abela qal li l-Membri tan-naħa tal-Gvern kienu qegħdin jitolbu li l-perjodu tal-investigazzjoni jiġi estiż biex jibda mill-2010.

Iċ-Chairman fakkar li f’Ġunju 2013 il-Ministru Leo Brincat kien ikkummissjona rapport fejn kienet ingħatat stampa tal-sitwazzjoni ta’ Wasteserv dak iż-żmien.  

L-Onor. Alex Muscat qal li r-rapport imsemmi kien fuq il-Family Park ta’ Marsaskala minħabba li seta’ kien hemm xi periklu dwar is-saħħa pubblika.  

Iċ-Chairman qal li r-rapport li kien qiegħed jirriferi għalih kien intitolat  “Organisational and HM Assessment of WasteServ Malta” u kienet anke saret diskussjoni dwaru fil-Plenarja. Hu żied jgħid li hu ma kien qed isib ebda problema li ż-żmien jiġi estiż skond ma kienet qed titlob in-naħa tal-Gvern, u ċioè mill-2010. 

Il-Kumitat qabel li ż-żmien tal-investigazzjoni jiġi estiż sabiex jibda mill-2010.

Fil-4:45p.m. ġie msejjaħ fil-Kamra tal-Kumitat is-Sur Tonio Montebello, Kap Eżekuttiv ta’ Wasteserv, u wara li ngħata l-ġurament beda jagħti x-xhieda tiegħu.

Matul ix-xhieda tiegħu huwa ġie mitlub sabiex sal-laqgħa li jmiss jgħaddi lill-Kumitat din l-informazzjoni:

1. Kif inhu kompost il-bord tad-diretturi u minn min hu kompost.
2. L-intake tal-ħaddiema minn Ġunju 2017 sal-lum.
3. Kemm ġew ingaġġati ħaddiema fil-Wasteserv bejn l-1 ta’ Mejju 2017 u t-3 ta’ Ġunju 2017.
4. Kopja tat-talbiet li ressaq hu lill-Bord tad-Diretturi għal żieda fl-impjegati u d-dati ta’ meta ltaqa’ l-Bord u meta ta l-approvazzjoni tiegħu.
5. Statistika li turi informazzjoni dwar x’kienet il-workforce fil-Wasteserv bejn l-2010 u l-2017 u kif inhuma maqsumin bejn kuntrattur u Wasteserv.
6. Kopja tal-manpower plan, tal-management accounts u tar-recruitment policy.
7. Jekk in-nies li ġew impjegati fit-22 ta’ Mejju 2017 fil-parks humiex impjegati ta’ Wasteserv; u 
8. Statistika dwar x’jiġi handled minn kull impjant li għandha Wasteserv.

Fil-5:47 p.m. is-Sur Montebello spiċċa jagħti x-xhieda tiegħu għal din il-laqgħa u ġie mitlub jirtira mill-Kamra.

Id-diskussjoni dwar dan is-suġġett kienet interrotta u baqgħet aġġornata.

Fis-5:49 p.m. iċ-Chairman aġġorna l-Kumitat għal nhar l-Erbgħa, 7 ta’ Frar 2018, fl-4:30 p.m. bl-istess aġenda.

